
Fríggjadagur 10. apríl 2015 

sosialurin 4046

Ikki við: Hanus Thorleifsson
(1 dyst eftir av leikbanni)
Jónas Tór Næs (økslin, 3 vikur)
Alex Mellemgaard
(lærkrikin, óvist)

Ikki við: Pál M. Joensen
(knæið, langtíðarskaddur)

Ikki við: Bárður J. Hansen
(2-3 vikur, mjødnin)
Hans Jørgen Djurhuus
(2-3 vikur, kjálkabeinið)

Ivasamur: 
Árni Frederiksberg (lærið)
Við aftur: Einar Tróndargjógv 
(burturstaddur seinast)

Ivasamur:
Jóhannes Hansen (økslin)
Ikki við:
Jens Michael Jensen (lyskan)

Tróndur Arge

At kalla allir fimm dystir­
nir um vikuskiftið hava 
nøkur spennandi ele­
mentir yvir sær. Í odd­

inum tekur NSÍ móti HB. NSÍ er í 
løtuni oddalið, men hevur tað tiltikið 
torført móti hinum liðnum í ovaru 
hálvu á stigatalvuni. HB hevur ikki 
sannført higartil, men kann við sigri 
á NSÍ vísa teirra styrkju.

Í hinum endanum á stigatalvuni 
fær FC Suðuroy vitjan av argja­
monnum. FC Suðuroy hevur tapt 
allar dystirnar higartil, meðan AB 
hevur spælt allar javnar. Er hetta 
møguleikin hjá FC Suðuroy at fáa 
gongd á?

Víkingur og B36 eru favorittar 
móti avikavist EB/Streymi úti og TB 

heima. Tó hava bæði EB/Streymur og 
TB bitið frá sær í fyrstu umførunum.

Fimti og seinasti dysturin er 
millum ÍF og KÍ, sum hvør í sínum lag 
hava styrkt um hópin, men ikki hava 
fingið valuta fyri pengarnar enn. KÍ 
hevur bara fingið eitt stig í trimum 
dystum, meðan ÍF ikki hevur vunnið 
í deildini enn.

FC Suðuroy – AB
Leygardagin klokkan 15.00
Dómari: Lars Muller

FC Suðuroy hevur tapt allar dystir­
nar, meðan AB hevur spælt allar sínar 
javnar. Okkurt av hesum stendur ikki 
við, tá dysturin millum FC Suðuroy 
og AB er liðugur.

Fyri heimaliðið er hetta ein gyltur 
møguleiki at koma á stigatalvuna. 
Hóast liðið er uttan Jón Krosslá 

Poulsen, sum hevur leikbann, so 
tykist hetta sum ein betri møguleik­
unum at fáa stig.

AB trívist ikki so væl í skap­
andi leiklutinum og hevði eitt nú 
trupulleikar av 07 Vestur í steypa­
kappingini. Tá hepnast mangan 
betri, tá argjamenn spæla móti betri 
liðunum. Tá kann AB spæla meiri 
verjukent og lúra upp á mótálopini.

Hetta verður helst ikki ein møgu­
leiki leygardagin, tí FC Suðuroy eins 
og AB tykist trívast betri verjukenda 
leiklutinum.

Spælararnir hjá AB eru heldur ikki 
av teimum størstu. So verða líkindini 
eintt sindur ring og talan verður um 
nógvaer bóltar inn í brotsteigin, so 
er møguleikin hjá FC Suðuroy at fáa 
okkurt burturúr.

Fyri AB kemur tað illa við, at Rógvi 

Poulsen er ivasamur, eftir at hann 
beklaði móti 07 Vestur. Somuleiðis 
er Kári Nielsen heldur ikki við. Hann 
hevur verið maðurin á miðvøllinum, 
sum hevur tryggjað javnvágina á 
liðnum.

Aftur tykist javnleikurin sum eina 
gott boð, men AB er favorittur nú FC 
Suðuroy hevur tapt allar dystirnar.

B36 – TB
Sunnudagin klokkan 15
Dómari: Eiler Rasmussen

B36 og TB eru tvey av liðunum, sum 
hava fingið eina góðkenda byrjan. 
B36 hevur lagt seg á annað pláss við 

11 stigum eftir fimm umfør. Spælið er 
á góðari leið og nýggju spælararnir 
tykjast fella væl til. Hans Pauli 
Samuelsen leggur upp til mál eins 
og við EB/Streymi, meðan Ibrahima 
Camara ikki luttekur eins nógv í spæl­
inum sum Adeshina Lawal gjørdi, 
men skorar higartil fleiri mál í miðal 
fyri hvønn dyst.

TB liggur miðskeiðis á stigatalvuni 
við seks stigum eftir fimm umfør. 
Teir hava bara tapt tann eina dystin, 
meðan teir vunnu týdningarmiklu 
grannauppgerðina móti FC Suðuroy 
í Vági. Tí er trýstið á TB ikki so stórt 
undan dystinum móti B36.

LIÐ TÍÐINDI

B36 HB Víkingur NSÍ EB/Streymur

Fótbóltur 6. umfar í Effo-deildini leggur upp til, at fleiri 
spurningar verða svaraðir. Størsti spurningurin er um NSÍ 
klárar at taka stigið upp til oddalið, og vinna á HB. Ella um 
HB endaliga staðfestur, at teir verða har, sum teir plaga

Upptakt til Effodeildina
ítróttur

Størsti 
spurningurin  
svaraður
í Runavík


